
	Апелляция иши № 1-1115-2101/12

	Ишни биринчи инстанцияда кўрган судья: И.Мамарайимов
Апелляция инстанциясида маърузачи судья: Х.Хасанов



ТОШКЕНТ ВИЛОЯТ СУДИ ЖИНОЯТ ИШЛАРИ БЎЙИЧА АПЕЛЛЯЦИЯ ИНСТАНЦИЯСИ СУДЛОВ 

ҲАЙЪАТИНИНГ АЖРИМИ

2021 йил июнь ойининг 1 куни, Тошкент вилоят суди жиноят ишлари бўйича апелляция инстанцияси судлов ҳайъати, ўз биносида, очиқ суд мажлисида, раислик қилувчи Х.Рахмонов, ҳайъат судьялари: Ж.Саидов ва Х.Хасановдан иборат таркибда, М.Шербўтаевнинг котиблигида, тарафлардан: Тошкент вилоят прокуратураси бўлим прокурори А.Исмоилов, судланувчилар – Ю.Ахмедов, Ф.Курбанбаев ҳамда уларнинг ҳимоячиси – адвокат Ш.Тўйчиеванинг иштирокида, жиноят ишлари бўйича Чиноз туман судининг 2021 йил 26 мартдаги Ахмедов Юсупжон Солижонович ва Курбанбаев Фарход Эсенбековичларга оид ҳукми юзасидан келтирилган апелляция шикоятларини жиноят иши билан кўриб чиқиб, қуйидагиларни

А Н И Қ Л А Д И :

Жиноят ишлари бўйича Чиноз туман судининг 2021 йил 26 мартдаги ҳукмига кўра, 

Ахмедов Юсупжон Солижонович (AXMEDOV YUSUPJON SOLIJONOVICH), 
1979 йил 12 май куни Тошкент вилоятида туғилган, миллати ўзбек, Ўзбекистон фуқароси, маълумоти ўрта-махсус, оилали – 3 нафар фарзанди бор, муқаддам судланмаган, Тошкент вилояти, Чиноз тумани, “Каналобод” МФЙ раиси лавозимида ишлаган, Тошкент вилояти, Чиноз тумани, “Каналобод” МФЙга қарашли А.Норқўзиев кўчаси, 115-уйда яшайди,
Ўзбекистон Республикаси Жиноят кодексининг 168-моддаси 3-қисмининг “в” банди билан жиноят содир этганликда айбли топилиб, ойлик иш ҳақининг 
20 фоизини давлат даромадига ушлаб қолган ҳолда 2 (икки) йил муддатга ахлоқ тузатиш ишлари жазоси тайинланган.

Қўшимча жазо тариқасида Ўзбекистон Республикаси ЖК 45-моддаси тартибида 2 (икки) йил муддатга мансабдорлик ва моддий жавобгарлик лавозимларида ишлаш ҳуқуқидан маҳрум қилинган.
Курбанбаев Фарход Эсенбекович (KURBANBAYEV FARXOD ESENBEKOVICH), 
1984 йил 19 август куни Тошкент вилоятида туғилган, миллати ўзбек, Ўзбекистон фуқароси, маълумоти ўрта, оилали – 2 нафар фарзанди бор, муқаддам судланмаган, Тошкент вилояти, Чиноз тумани, “Каналобод” МФЙ раисининг ўринбосари лавозимида ишлаган, Тошкент вилояти, Чиноз тумани, “Каналобод” МФЙга қарашли Исломобод кўчаси, 11-уйда яшайди,
Ўзбекистон Республикаси Жиноят кодексининг 168-моддаси 3-қисмининг “в” банди билан жиноят содир этганликда айбли топилиб, ойлик иш ҳақининг 
20 фоизини давлат даромадига ушлаб қолган ҳолда 2 (икки) йил муддатга ахлоқ тузатиш ишлари жазоси тайинланган.

Қўшимча жазо тариқасида Ўзбекистон Республикаси ЖК 45-моддаси тартибида 2 (икки) йил муддатга мансабдорлик ва моддий жавобгарлик лавозимларида ишлаш ҳуқуқидан маҳрум қилинган.

Суднинг ҳукмида қайд этилишича, судланувчилар Ю.Ахмедов ва Ф.Курбанбаевлар текин даромад орттириш мақсадида, фирибгарлик, яъни алдаш ва ишончни суиистеъмол қилиш йўли билан ўзганинг мулкини қўлга киритиш жиноятини қасддан содир этишган.

Жумладан, Ю.Ахмедов Тошкент вилояти, Чиноз туманида жойлашган “Каналобод” МФЙ раиси лавозимида ишлаб келиб, 2019 йилнинг март ойида “Каналобод” МФЙ раисининг масъул котиби Ф.Курбанбаев билан бир гуруҳ ҳолда олдиндан тил бириктириб, улар ўзларининг ҳизмат мавқеидан фойдаланган ҳолда давлат бюджетидан ажратилган пулларни ноқонуний эгаллаш мақсадида, Ўзбекистан Республикаси Вазирлар Махкамасининг 
2017 йил 5 октябрдаги 799-сонли Қарори билан тасдиқланган “Ҳак тўланадиган жамоат ишларини ташкил этиш тўғрисида”ги Низом талаблари асосида жамоат ишларини ташкил қилиш бўйича Буюртмачи – иш берувчи ҳисобланиб ва ушбу Низом талаблари бўйича тўловлар амалга оширилиши учун асос бўладиган ҳолатларни, яъни аслида 2019 йилиинг март, апрель, май, август ва сентябрь ойлари давомида Чиноз тумани, “Каналобод” МФЙда яшовчи жамоат ишларида қатнашмаган фуқаролар ҳақида била туриб, ёлгон маълумотларни ҳисобга олиш табелига киритиб, иш ҳаки ҳисобланганлиги бўйича қайдномани туман аҳоли бандлигига кўмаклашиш марказига тақдим этишиб ва шу йўл билан аслида жамоат ишларида қатнашмаган фуқаролар учун иш ҳақи ажратилишига эришиб, жами – 14.307.125 сўмлик бюджет маблағларини фирибгарлик, яъни алдаш йўли билан қўлга киритишиб ва ўзаро тақсимлашиб, ўзларининг эхтиёжлари учун сарфлаб юборишган.
Судланувчи Ю.Ахмедов апелляция шикоятида, содир этган ҳаракатларидан ўзи манфаат кўрмаганлиги ҳамда тушган пул маблағларини ободонлаштириш ишларига сарфланганлиги тўғрисида важ келтириб, биринчи босқич суди томонидан ўзига нисбатан тайинланган ЖК 45-моддасини олиб ташлашни сўраган.
Судланувчи Ф.Курбанбаев апелляция шикоятида, содир этган ҳаракатларидан ўзи манфаат кўрмаганлиги ҳамда тушган пул маблағларини ободонлаштириш ишларига сарфланганлиги тўғрисида важ келтириб, биринчи босқич суди томонидан ўзига нисбатан тайинланган ЖК 45-моддасини олиб ташлашни сўраган.

Судда судланувчилар – Ю.Ахмедов ва Ф.Курбанбаевлар, айбларига иқрорликларини, қилмишларидан чин кўнгилдан пушаймон эканликларини, нимаики қилишган бўлса махалла учун қилганликларини баён қилиб, ўзларига нисбатан тайинланган мансабдорлик ва моддий жавобгарлик лавозимларида ишлаш ҳуқуқидан маҳрум қилиш қўшимча жазосини бекор қилиб беришни сўради. 

Судлов ҳайъати, иш юзасидан судья Х.Хасановнинг маърузасини, прокурор А.Исмоиловнинг суд ҳукмини ўзгаришсиз қолдириш ҳақидаги  фикрларини тинглаб, ҳимоячи – адвокат Ш.Тўйчиеванинг судланувчиларга енгиллик бериш ҳақидаги музокарасини, судланувчилар – Ю.Ахмедов ва Ф.Курбанбаевларнинг ўзларига нисбатан ЖК 45-моддаси тартибида тайинланган қўшимча жазони бекор қилиш ҳақидаги илтимосномалари, музокаралари ва охирги сўзларини эшитиб, қилмишларининг ижтимоий хавфлилик даражасини муҳокама қилиб, суд ҳукмини ўзгартиришни лозим топади.

Судланувчиларнинг айби, дастлабки тергов ҳамда суд терговидаги иқрорлик кўрсатувларидан ташқари, дастлабки терговда ўтказилган юзлаштириш баённомалари ҳамда иш бўйича тўпланган бошқа далиллар билан ҳам тасдиғини топган. 
Биринчи инстанция суди томонидан, судланувчиларнинг жиноий ҳаракати Ўзбекистон Республикаси ЖК 168-моддаси 3-қисми “в” банди билан тўғри квалификация қилинган ва суд ҳукмида баён этилган хулосалар суд муҳокамасида ЖПК 95-моддаси тартибида баҳоланган далиллар билан асослантирилган.
Судлов ҳайъати, судланувчиларга нисбатан чиқарилган суд ҳукмининг асосий жазо тайинлаш қисмига ва айблов квалификацияларига тегинмаган ҳолда, уларга нисбатан қўлланилган қўшимча жазо муддатини енгиллаштириш йўли билан ўзгартириш учун асослар мавжуд деб ҳисоблайди. Чунончи, судлов ҳайъати ҳар иккала судланувчининг ўз қилмишларига нисбатан иқрорлик ва пушаймонлик изҳорларини, уларнинг айбларидаги енгиллаштирувчи ҳолат сифатида инобатга олишни эътиборда тутиб, биринчи инстанция суди томонидан тайинланган қўшимча жазоларни бир мунча камайтиришни, айнан, уларга тайинланган 2 (икки) йил мансабдорлик ва моддий жавобгарлик лавозимларида ишлаш ҳуқуқидан маҳрум қилиш жазосини 1 (бир) йилдан муддатга камайтиришни мақсадга мувофиқ деб ҳисоблади.
Апелляция судлов ҳайъатининг бундай тўхтамга келишига асосий сабаблар сифатида, ҳар иккала судланувчига нисбатан билдирилган тавсифномалар, илтимосномаларни ҳам қайд этиш жоиз. Жумладан, Чиноз туман Ички ишлар бўлими бошлиғи номидан, Ўзбекистон Республикаси Президентининг Чиноз туманидаги Халқ қабулхонаси мудири томонидан, шунингдек, Чиноз тумани махалла ва оилани қўллаб-қувватлаш бўлими бошлиғи томонидан, судланувчи Ю.Ахмедов ҳамда Ф.Қурбанбаевларга нисбатан тайинланган жазоларни енгиллаштириш сўраб, улар ҳақида тавсифлар беришган.

Юқоридагиларга кўра, судлов ҳайъати Ўзбекистон Республикаси ЖПКнинг 49713 - 49719, 49724 - 49726, 49730,49731 - 49736 -моддаларига мувофиқ,

А Ж Р И М     Қ И Л А Д И:

Жиноят ишлари бўйича Чиноз туман суди томонидан 2021 йил 26 мартда чиқарилган ҳукмнинг қўшимча жазо тайинлаш қисми ўзгартирилсин.
Ахмедов Юсупжон Солижонович (AXMEDOV YUSUPJON SOLIJONOVICH)га нисбатан тайинланган Ўзбекистон Республикаси Жиноят кодекси 45-моддаси тартибида, 2 (икки) йил муддатга мансабдорлик ва моддий жавобгарлик лавозимларида ишлаш ҳуқуқидан маҳрум қилиш жазоси 1 (бир) йил муддатга келтирилсин. 

Курбанбаев Фарход Эсенбекович (KURBANBAYEV FARXOD ESENBEKOVICH га нисбатан тайинланган Ўзбекистон Республикаси Жиноят кодекси 45-моддаси тартибида, 2 (икки) йил муддатга мансабдорлик ва моддий жавобгарлик лавозимларида ишлаш ҳуқуқидан маҳрум қилиш жазоси 1 (бир) йил муддатга келтирилсин. 
Суд ҳукмининг қолган қисми ўзгаришсиз қолдирилсин.

Келтирилган апелляция шикоятлари қисман қаноатлантирилсин.

Ажрим устидан қонунда белгиланган тартибда кассация шикояти ёки протест берилиши мумкин.
Раислик қилувчи: 



(имзо)

           Х.Рахмонов
Ҳайъат судьялари: 



(имзо)

           Ж.Саидов







(имзо)

           Х.Хасанов 
Ажрим нусхаси аслига тўғри:

